Nafarroako Parlamentuko Mahaiak, 2023ko urtarrilaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Iñaki Iriarte López jaunak aurkezturiko galdera, Donibane Lanbide Heziketako ikastetxe integratuaren barruan agertutako pintadari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2023ko urtarrilaren 23an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide eta Navarra Suma (NA+) talde parlamentarioari atxikitako Iñaki Iriarte López jaunak, Legebiltzarraren Erregelamenduan ezarritakoaren babesean, honako galdera hau aurkezten du, Hezkuntzako kontseilariak idatziz erantzun diezaion:
Urtarrilaren 11n, goizean, Donibane Lanbide Heziketako ikastetxe integratuaren barruan tamaina handiko pintada bat agertu zen, Gazte Koordinadora Sozialistak antolatutako manifestazio batera dei egiten duena, urtarrilaren 28rako. Gaur, urtarrilak 17, oraindik ez dute ezabatu pintada.
Zergatik atzerapen hori?
Ikastetxearen zuzendaritzak pintada horren berri eman al zion Departamentuari? Zer egunetan egin zuen?
Noiz ezabatu behar duzue pintada? Edo iragartzen duten ekitaldia egin arte itxoin behar duzue?
Iruñean, 2023ko urtarrilaren 17an
Foru parlamentaria: Iñaki Iriarte López
